MARATHON FLORA LLUNDAIN 

Yn ferch ffarm o Landdeusant a bellach yn byw yng Nghynwyl Elfed, ac efallai yn gyfarwydd a chorlannu defaid ar y mynydd mynte rhai, ac yn gweithio i Fenter Dyffryn Aman, bydd Enfys Williams ymhlith y 46,000 o redwyr i wisgo ei thrainers er mwyn herio’r sialens uchelgeisiol i redeg 26 milltir ym Marathon Flora Llundain ar y 22 Ebrill 2007.  

Bydd Enfys yn brwydro ei ffordd o gylch y cwrs mewn ymdrech i godi arian ar gyfer elusen ddewisedig CFfI Cymru am eleni, Ymchwil Cancr Cymru.   Sefydlwyd yr elusen ym 1966 a chaiff yr holl arian a godir ei wario yng Nghymru i gefnogi gwyddonwyr a myfyrwyr ymchwil sy’n ceisio darganfod triniaethau a meddyginiaethau newydd.  Aiff tua 90c o bob £1 yn uniongyrchol tuag at ymchwil cancr.  Bydd dau arall, Rhodri Evans, Cadeirydd CFfI Cymru a Heather Price, Llanwennog yn cyd-rhedeg â hi i godi arian at yr elusen haeddiannol. 

Yn ddechreuad ar ei chronfa apêl, trefnodd aelodau clwb ffermwyr ieuainc Llangadog farathon eu hunain, marathon neidio noddedig, yn rhan o’u Ffair Wanwyn, a diolch i bawb a gefnogodd, a’i wneud yn noswaith lwyddiannus.  Dymuna’r clwb, ei theulu a’i ffrindiau bob lwc i Enfys ar ei champ a byddwn i gyd yn ei chefnogi…..boed ar hyd strydoedd Llundain ynteu wrth wylio’r ras ar y teledu! 

Pe byddai unrhyw un am noddi Enfys, cysyllter â Swyddfa CFfI Sir Gaerfyrddin 01267 237693 neu CFfI Sir Gar, Ty Amaeth, Ffordd Cambrian, Caerfyrddin SA31 1QG. 

